 АЙМГИЙН ИРГЭДИЙН ТӨЛӨӨЛӨГЧДИЙН ХУРЛЫН
 2025 ОНЫ ҮЙЛ АЖИЛЛАГААНЫ ТАЙЛАН

Эрхэм  хүндэт төлөөлөгчидөө, 
Аймгийн Засаг дарга болон сумдын удирдлагуудаа.
Урилгаар оролцож байгаа хэлтэс агентлагын дарга нартаа энэ өдрийн мэндийг өргөн дэвшүүлье. 
Монгол улсад шинэ үндсэн хууль батлагдсанаас хойш орон нутгийн хурлыг сонгох 9 дэх удаагийн сонгуулийн үр дүнгээр байгуулагдсан аймгийн  иргэдийн төлөөлөгчдийн хурал нь Нутгийн удирдлагын нэгдмэл байдлыг хангаж иргэдийн хүсэл сонирхол, эрх ашгийг эрхэмлэн дээдэлж, тэдний идэвхитэй оролцоонд тулгуурлан орон нутгийнхаа эдийн засаг, нийгмийн амьдралын асуудлыг бие даан оновчтой шийдвэрлэхэд иргэдийн оролцоог нэмэгдүүлэх зарчмыг үндсэн зорилго болгон ажиллаа.

Нэг. Иргэдийн Төлөөлөгчдийн Хурлын хуралдаан
Аймгийн Иргэдийн Төлөөлөгчдийн Хурлын хуралдаан 2025 онд өнөөдрийн хуралдаантай нийлээд нийт 6 удаа хуралдаж, 27 асуудал хэлэлцэж, 33 тогтоол гаргасан. Үүнээс ИТХ-ын үйл ажиллагаатай холбоотой тогтоол 11, орон нутгийн хөгжлийн бодлогын шинжтэй 18 тогтоол гарсан байна. Тайлант хугацаанд зөвлөл 7 удаа хуралдаж, 37 асуудал хэлэлцсэн. Хурлын зөвлөлийн тухайн жилийн төлөвлөгөөнд 19 ажил, арга хэмжээ тусган хэрэгжүүлснээр хэрэгжилт 90 хувьтай байна.
 Хуралдаанаар хэлэлцэх асуудлыг урьдчилан бэлтгэх санал дүгнэлт гаргах чиг үүрэг бүхий хороодын хурал давхардсан тоогоор 18 удаа хуралдаж, тухайн асуудалтай холбоотой 26 санал дүгнэлтыг хуралдаанд танилцуулж ажилласан. 
Иргэдийн төлөөлөгчдийн хурлаас тогтоол шийдвэрийн хэрэгжилтэд улирал бүр хяналт тавин ажиллаж байгаа ба тус онд 2000-2014 оны нийт 840 тогтоол шийдвэрийн хэрэгжилтийн байдалд хяналт тавьж ажилласан. 2025 оны 3 дугаар улирлын байдлаар тогтоолын хэрэгжилт 89,3 хувьтай. Аймгийн засаг даргад үүрэг болгосон 31 тогтоолын, хяналтанд авсан 31,  бүрэн хэрэгжсэн 25, хэрэгжих хугацаа болоогүй 3, хэрэгжээгүй 3 тогтоол байна. Албан тоотоор 6 үүрэг чиглэл, 2 зөвлөмж хүргүүлж хэрэгжилт 90 хувьтай байна.
Аймгийн ИТХ-ын даргын бүрэн эрхийн хүрээнд энэ онд 89 захирамж гарсанаас хурлын үйл ажиллагааны зохион байгуулалттай холбоотой 32, гэмт хэргээс урьдчилан сэргийлэх  үйл ажиллагаатай холбоотой 37, орон нутгийн өмч хөрөнгөтэй холбоотой 12, гамшгийн эрсдэлийг бууруулах чиглэлээр 8 захирамж  гаргаж хэрэгжүүллээ. 
Аймгийн иргэдийн төлөөлөгчдийн хурлаас баталж улсын нэгдсэн санд бүртгэлтэй, хүчин төгөлдөр мөрдөгдөж байгаа захиргааны хэм хэмжээний 6 акт байна. 
2025 онд Иргэдийн Төлөөлөгчдийн Хурлын дарга болон  ажлын албанд иргэдээс 8 өргөдөл, хүсэлт  ирснийг хуулийн хугацаанд 100 хувь шийдвэрлэж ажилласан.
Иргэдийн Төлөөлөгчдийн Хурлын хуралдааны үйл ажиллагааг орон нутгийн мэдээллийн хэрэгслээр хүргэх чиглэлээр хамтран ажиллах гэрээ байгуулж, 4 хуралдаан, 6 богино хэмжээний мэдээ мэдээллийг бэлтгэн шууд дамжуулж, иргэдэд хүргэж байна. 
           Хоёр. Хурлын  ажлын албаны удирдлага зохион байгуулалтын хүрээнд: 

ИТХ-ын Ажлын алба нь тус онд 11 орон тоотойгоор үйл  ажиллагаагаа явуулж, ИТХ-ын дотоод үйл ажиллагааг тогтмолжуулах, төлөөлөгчдийн идэвхи санаачлагыг нэмэгдүүлэх, тэдний тойрогтоо ажиллах нөхцөл бололцоог хангах зорилгоор нэлээдгүй ажлыг зохион байгуулж, хэрэгжүүллээ. 
Аймгийн ИТХ-ын Ажлын албаны 2025 оны үйл ажиллагааны төлөвлөгөөг 3 зорилтын хүрээнд, 52 арга хэмжээг төлөвлөн хэрэгжүүлж, жилийн эцсийн байдлаар 90 хувийн гүйцэтгэлтэй  байна.  
Энэ хугацаанд ирсэн бичиг 344, явсан бичиг 169, өргөдөл гомдол 8 ирж, тухай бүр хариу өгч ажиллалаа.  
Аймгийн Иргэдийн төлөөлөгчдийн хурлын Ажлын албаны 2025-2028 оны стратеги төлөвлөгөөг бүсчилсэн хөгжлийн удирдлага зохицуулалтын тухай хууль, УИХ-ын 2024-2028 оны стратеги төлөвлөгөө  болон бусад эрх зүйн акттай уялдуулан боловсруулж хэрэгжилтийг ханган ажиллаж байна.                                                                                                                          
Аймгийн Иргэдийн Төлөөлөгчдийн Хурлын Ажлын алба нь 4 жил тутам зохион байгуулагддаг төрийн байгууллагын архив, албан хэрэг хөтлөлт, ажлын зохион байгуулалтын улсын үзлэгт 91,2 хувьтай дүгнэгдсэн.  
Монгол Улсад шинэ үндсэн хууль батлагдсаны 33 жилийн ойн хүрээнд төлөвлөгөө гарган улс, үндсэн хуулийн үзэсгэлэн, төрийн албан хаагчдын дунд “Дөрвөн бэрх” тэмцээнийг тус тус зохион байгуулж ажилласан. 
[bookmark: _GoBack] “Улс төрийн хэлмэгдэгчдийн дурсгалыг хүндэтгэх өдөр” болгон улс орон даяар тэмдэглэж байх тухай Монгол Улсын хууль, УИХ-ын тогтоолын дагуу энэхүү өдрийг 30 дахь жилдээ хүндэтгэн өнгөрүүллээ. Энэхүү өдөр Цагаатгах ажлыг удирдан зохион байгуулах улсын комиссоос өгсөн чиглэлийн дагуу хэлмэгдэгчдийг санан дурсах, тэдний гэгээн дурсгалыг хүндэтгэн мөнхжүүлэх, иргэд олон нийтэд хэлмэгдүүлэлтийн хор уршгийг ойлгуулан таниулах зорилгоор зохион байгуулж  ажиллалаа.
Гурав. Иргэдийн төлөөлөгчдийн хурлын төлөөлөгчдийг чадавхижуулах ажлын хүрээнд: 
 Бүгд найрамдах Солонгос улсын Бусан хотын захиргаа, Бусан хотын Онцгой байдлын  газар ” Менежмент ба ур чадварын хүрээлэн” ТББ-тай хамтран  аймаг, нийслэл,  дүүргийн  Гамшгийн эрсдлийг бууруулах орон нутгийн зөвлөлийн бүрэлдэхүүнд ”Орон нутгийн түвшинд гамшгийн эрсдлийг бууруулах үйл ажиллагаа ба эрт зарлан мэдээлэх систем” сэдэвт  сургалтанд 2025 оны 04 дүгээр сарын 15-19-ны өдрүүдэд аймгийн иргнэдийн Төлөөлөгчдийн хурлын дарга аймгийн Онцгой байдлын газрын даргын хамт оролцсон.  
Нэгдсэн Үндэстний Байгууллагын хөгжлийн хөтөлбөр, Монгол Улсын Их Хурлын Тамгын газар хамтран орон нутгийн шийдвэр гаргах түвшинд эмэгтэй улс төрчдийн оролцоог нэмэгдүүлэх, тэднийг манлайлах бололцоог сурталчлах зорилгоор зохион байгуулагдсан  "Бид эмэгтэйчүүд"  чуулга уулзалтад аймаг, сумаас сонгогдсон 12 эмэгтэй төлөөлөгч, Өмнөговь аймагт зохион байгуулсан бүсчилсэн хөгжил, төрийн албаны манлайлал сургалт зөвлөгөөнд 2 төлөөлөгчийг  тус тус хамруулсан. 
Бүсийн зөвлөлүүдийн хэвийн үйл ажиллагааг хангах, бүсийн хөгжлийн ерөнхий төлөвлөгөө, зорилтот хөтөлбөртэй болгох , бүсийн хөгжлийг дэмжих бизнес эрхлэх таатай орчныг бүрдүүлэх талаар хэлэлцэж санал дүгнэлт гаргах зорилго бүхий говийн бүсийн анхдугаар хуралдаанд 7 төлөөлөгч хамрагдлаа.
Хурлын шийдвэрийг сонгогчиддоо тайлбарлан таниулах зорилгоор аймаг, сумын ИТХ-ын төлөөлөгчдийн өдөрлөгийг 3 багт зохион байгууж, иргэдийн санал хүсэлтийг сонсож, иргэдэд орон нутгийн  хөгжлийн бодлого шийдвэрийн талаар мэдээлэл хүргэж ажиллалаа. 
      Дөрөв. Аймгийн ГХУСАЗСЗ-ийн 2025 оны үйл ажиллагааны хүрээнд:
Говьсүмбэр аймгийн ГХУСАЗСЗ-өөс 2025 онд гэмт хэрэг зөрчлөөс урьдчилан сэргийлэх арга хэмжээний  хүрээнд 5 зорилт 35 арга хэмжээг хэлэлцэн баталж, хэрэгжүүлснээр төлөвлөгөөний хэрэгжилт 11 дүгээр сарын 27-ны байдлаар 97,1 хувьтай байна. 
           Төлөвлөгөөнд тусгагдсан ажил, арга хэмжээг хэрэгжүүлэхэд шаардагдах төсвийг холбогдох хууль, дүрэм, журмын дагуу олгож, хэрэгжилтийг гаргуулан авч үр дүнг тооцон ажиллаж байгаа бөгөөд батлагдсан төсвийн 41,8 хувийг олон нийтийн цагдаагийн урамшуулал, 39,7  хувийг бараа, тоног төхөөрөмж худалдан авах ажилд, 18,5 хувийг сургалт, зөвлөгөөн, нэгдсэн аян, соён гэгээрүүлэх ажил арга хэмжээнд тус тус зарцуулсан.
Орон нутгийн хэмжээнд 2025 оны 10 дугаар сарын 30-ны байдлаар бүртгэгдсэн нийт 148 гэмт хэргийг гэмт хэргийн төрлөөр авч үзвэл:  Хүний амьд явах эрхийн эсрэг гэмт хэрэг 2 буюу  0 хувь, Хүний эрүүл мэндийн халдашгүй байдлын эсрэг гэмт хэрэг 56 буюу 90,5 хувийг, өмчлөх эрхийн эсрэг гэмт хэрэг 46 буюу 37,8 хувийг, энэ  нь өмнөх оны мөн үеэс -8.6 хувиар буурсан үзүүлэлттэй байна. 
	Гэмт хэрэг, зөрчлөөс урьдчилан сэргийлэх тухай хуулийн 46 дугаар зүйлийн 46.1 дэх хэсэгт заасны дагуу аймгийн хэмжээнд 2023 онд ногдуулсан хүү, торгуулийн гүйцэтгэлийн 40 хувь буюу 449,5  сая төгрөгийг аймгийн гэмт хэргээс урьдчилан сэргийлэх ажлыг зохицуулах салбар зөвлөлийн 2025 оны үйл ажиллагаанд зарцуулсан. 
          Гэмт хэрэг зөрчлөөс урьдчилан сэргийлэх арга эхмжээний зардлыг үр өгөөжтэйгээр зарцуулсны үр дүнд нийгмийн хэв журам сайжирч, улмаар гэмт хэрэг, зөрчлийн тоо хэмжээ буурах, иргэдийн амар тайван амьдрах орчин бүрдэх  чухал ач холбогдолтой юм.                           
Гэмт хэргээс урьдчилан сэргийлэх ажлыг зохицуулах салбар зөвлөлөөс Шүүх шинжилгээний ерөнхий газар, аймгийн Засаг даргын Тамгын газрын Хууль, эрх зүйн хэлтэстэй хамтран Говьсүмбэр аймгийн хуулийн байгууллагуудын нэгдсэн зөвлөгөөн, онол практикийн хурлыг зохион байгуулж, зөвлөгөөнөөр Говьсүмбэр аймгийн хэмжээнд бүртгэгдэж буй гэмт хэрэг, зөрчлийн шалтгаан нөхцөлийг тогтоох зорилгоор хийгдэж буй криминологийн судалгааны урьдчилсан дүнг танилцуулж санал, асуулга явагдсан бөгөөд шүүх шинжилгээний үйл ажиллагаа, түүний үр дүн, ололтыг сурталчилах, нийгэмд гүйцэтгэх үүрэг, ач холбогдлыг танилцуулж, практик дадлагад суурилан зохион байгуулагдлаа.
Мөн онд Шүүхийн шийдвэр гүйцэтгэх газар 0425 дугаар нээлттэй хорих ангийн өдөр тутмын үйл ажиллагаанд ашиглагдах Toyota Prius 41 маркийн авто машин, Цагдаагийн хэлтсийн үйл ажиллагаанд шаардлагатай Alcoscan AL-1100  согтуурал тандах багаж, Онцгой байдлын газар болон Прокурорын газарт мэдээлэл сурталчилгааны ажилд нэн шаардлагатай тоног төхөөрөмж, гэр бүлийн хүчирхийллээс урьдчилан сэргийлэх, хохирогчийг хамгаалах,  ажилд дэмжлэг үзүүлэх зорилгоор хүүхэд, ХГБХХГ-ын нийгмийн ажилтнуудад 7ш компьютер, 3 үйлдэлт лазер принтер тус тус хүлээлгэж өглөө.
Хүүхдийг зам тээврийн хэрэг, ослоос урьдчилан сэргийлэх, замын хөдөлгөөнд оролцох зөв дадалд сургах, аюулгүй байдлаа хэрхэн хангах талаар хууль, эрх зүйн мэдлэг олгох тэдний асран хамгаалагч болон сургуулийн багш, нийгмийн ажилтнуудын оролцоог нэмэгдүүлэх зорилгоор улсын хэмжээнд зохион байгуулагддаг "Замын хөдөлгөөний цагаан толгой 2025", "Ногоон гэрэл цагаан шугам 2025" тэмцээнүүдийг хариуцсан нутаг дэвсгэрт зохион байгуулсан.
	Монгол Улсад гэмт хэргээс урьдчилан сэргийлэх ажлыг зохицуулах зөвлөл үүсгэн байгуулагдсаны 60 жилийн ойн арга хэмжээг аймгийн хэмжээнд ёслол төгөлдөр тэмдэглэн өнгөрүүллээ.
         Орон нутгийн ерөнхий боловсролын сургуулийн “Өсвөрийн сэргийлэгч” бүлгэмийн үйл ажиллагааг идэвхжүүлэх, сургуулийн болон гэр бүлийн орчинд үйлдэгдэж болзошгүй гэмт хэрэг, зөрчлөөс урьдчилан сэргийлэх, сурагчдын эрх зүйн мэдлэгийг дээшлүүлэх, сургуулийн багш, нийгмийн ажилтан, сурагч, эцэг эх, асран хамгаалагчдын хамтын ажиллагааг сайжруулах зорилгоор "ӨСВӨРИЙН СЭРГИЙЛЭГЧ-2025" Говийн бүсийн аварга шалгаруулах тэмцээнийг амжилттай зохион байгуулсан.    
Тав. Гамшгийн эрсдэлийг бууруулах орон нутгийн зөвлөлийн
 2025 оны үйл ажиллагааны талаар:

   2025 онд Гамшгийн эрсдэлийг бууруулах арга хэмжээнд  50,0 сая төгрөгийн төсвийг батлуулж, аймгийн Гамшгаас урьдчилан сэргийлэх, эрсдэлийг бууруулах  чиглэлээр 8 арга хэмжээ төлөвлөн  хэрэгжилтийг ханган ажилласан.
                                        
                              Зургаа. Хяналт шалгалт, хуулийн хэрэгжилтийг 
хангах ажлын талаар

Хурлын Ажлын албанаас сумдын ИТХ-ын дотоод  ажилтай танилцаж, зөвлөн туслах ажлыг зохион байгууллаа. 
Аймгийн ИТХ-ын даргын захирамжаар байгуулагдсан ажлын хэсэг, сангийн сайдын 2021 оны орон нутгийн хөгжлийн сангийн үйл ажиллагааны журмын дагуу  улсын болон орон нутгийн хөгжлийн сангийн хөрөнгөөр хэрэгжүүлж буй 2024 оноос шилжсэн болон 2025 оны хөрөнгө оруулалт, хөтөлбөр, төсөл арга хэмжээний төлөвлөлт, санхүүжилт, гүйцэтгэл  хууль, журмын дагуу явагдаж байгаа эсэх, мөн Сүмбэр, Баянтал, Шивээговь сумдад хийгдэж буй нийт 8,8 тэрбум төгрөгийн 41 хөрөнгө оруулалтын ажлын явцад хяналт шалгалтын ажлыг зохион байгууллаа. 
   Аймгийн хэмжээнд шашны үйл ажиллагаа явуулж буй сүм, хийдийн үйл ажиллагаанд  эрх бүхий байгууллагуудтай хамтран хяналт шалгалтыг зохион байгуулсан. Аймгийн хэмжээнд уламжлалт буюу буддын шашны чиглэлээр зөвшөөрөл авч үйл ажиллагаа явуулж байгаа 1, христын шашны чиглэлээр зөвшөөрөл авч  үйл ажиллагаа явуулж байгаа 2, зөвшөөрөлгүй үйл ажиллагаа явуулж байгаа христийн 1 байгууллага байна.
Эрхэм төлөөлөгчдөө.
Ирж буй 2026 он төлөөлөгч та бидний хувьд ард түмний өмнө хэрэгжүүлэхээр амласан  амлалтаа биелүүлэх, мөн нэгэн бүрэн эрхийн хугацаанд хамтран ажиллаж байгаа Засаг даргын үйл ажиллагааны хөтөлбөр, аймгийг 2026-2030 онд хэрэгжүүлэх 5 жилийн үндсэн чиглэлийг хэрэгжүүлэхэд бүх анхаарлаа чиглүүлж, нөөц боломжоо дайчлах, хариуцлагатай жил ирж буйг та бүгд ойлгож байгаа.
Эрхэм төлөөлөгчид та бүхнийг орон нутгийн хөгжил, ард иргэдийнхээ сайн сайхан амьдралын төлөө олон санал санаачлага гарган хэлэлцэж, оновчтой шийдвэрт хүрнэ гэдэгт итгэлтэй байна. 
Говьсүмбэр аймгийн иргэд маань  эрүүл энх, аз хийморьтой, амжилт бүтээлээр дүүрэн, аймаг орон нутаг маань цэцэглэн хөгжих болтугай. 
Анхаарал тавьсанд баярлалаа. 










             
